
Nimewo 113 
 

D E K R È  E G Z E K I T I F 
 

KONTINYASYON SISPANSYON OSWA MODIFIKASYON SÈTEN DISPOZISYON LWA AK 
RÈGLEMAN 

 
ALÒSKE, nan dat 28 jen 2013 mwen te pibliye Dekrè Egzekitif Nimewo 103 pou deklare yon eta 

dijans nan Konte Broome, Chenango, Clinton, Delaware, Essex, Franklin, Herkimer, Madison, Montgomery, 
Oneida, Otsego, Tioga, Schoharie, St. Lawrence ak Warren; epi 

 
ALÒSKE, nan dat 5 jiyè 2013, mwen te pibliye Dekrè Egzekitif Nimewo 108, pou amande Dekrè 

Egzekitif Nimewo 103 pou deklare ankò yon eta dijans nan Konte Niagara; epi 
 

ALÒSKE, Seksyon 29-a Lwa Egzekitif la otorize sispansyon, chanjman oswa modifikasyon lwa 
jeneral yo, lwa lokal yo, òdonans yo, lòd yo, règ yo, oswa règleman yo, oswa kèk pati ladan yo, si konfòmite 
avèk dispozisyon sa yo ta anpeche, jennen oswa retade aksyon ki nesesè pou siviv avèk yon ijans akòz 
katastwòf; epi 
 

ALÒSKE, nan dat 1mye jiyè 2013, mwen te pibliye Dekrè Egzekitif Nimewo 104 pou sispann 
dispozisyon legal ak reglemantè konsènan retablisman enfrastrikti transpò; epi 

 
ALÒSKE, nan dat 1mye jiyè 2013, mwen te pibliye Dekrè Egzekitif Nimewo 105 pou sispann 

dispozisyon legal ak reglemantè konsènan kontra eta a ak reparasyon enfrastrikti eta a yo; epi 
 
ALÒSKE, nan dat 31 jiyè 2013, mwen te pibliye Dekrè Egzekitif Nimewo 111 pou pwolonje 

sispansyon dispozisyon legal ak reglemantè konfòmeman ak Dekrè Egzekitif Nimewo 104 ak 105 jis nan dat 
30 out 2013; epi 

 
ALÒSKE, Seksyon 29-a Lwa Egzekitif la prevwa pa dwe gen sispansyon ki fèt nan lwa yo pou yon 

peryòd tan ki depase trant (30) jou, men depi sispansyon an ka pwolonje pou yon lòd peryòd trant (30) jou 
sou konsiderasyon tout enfòmasyon ak sikonstans enpòtan yo;  
 

KOUNYE A, KIDONK, MWEN, ANDREW M. CUOMO, Gouvènè Eta New York, jan Seksyon 
29-a Atik 2-B Lwa Egzekitif la ban m otorite a, epi apre mwen fin rekonsidere tout fè ak sikonstans enpòtan 
yo, mwen mande sispansyon dispozisyon legal ak reglemantè konfòmeman ak Dekrè Egzekitif Nimewo 104 
ak 105, konfòmeman ak pwolongasyon Dekrè Egzekitif 111, pou l kontinye, apati 30 out 2013 jiska 29 
septanm 2013. 

 
 
 
F È T anba siyati mwen ak So Prive Eta a nan Vil 

Albany nan sizyèm jou mwa septanm 

nan ane de mil trèz. 

 

GOUVÈNÈ A 

 

Sekretè Gouvènè a 


